
Arrivai alla. fin del prim ann de nossa direcziun et
administraziun della nova Societad Rheeto - romanscha, nus re-
mettein als sigrs. commembers de medema 1" organ, il qual,
tenor ils statuts de nossa Societad, ha da servir al principal
scopo de quella: alla conservaziun e cultivaziun de nossa lingua
materna, alla collecziun de ses monuments et alla promoziun
dell’ uniun dels divers dialects. Cur fiit conclusa la publicaziun
de quest organ, mon era amd negiin material per quel avant
maun, et il comité conoschet fitg bein la granda difficultad, da
gia 11 prim moment poder corresponder a tots giaviischs et a
totas pretensiuns, che iin po far ad iin organ d’ tina tala So-
cietad. Per nos displascher pliiras contradas del cantun non sun
rappresentadas in quest codesch, autras be pauc; specialmein
nus deplorein, da non haver regertas pliiras lavurs d’ Engiadinés,
ad onta della invitaziun fatga a divers buns scribents de nossa
conoschenza, ils quals nus havevan impromessa lur assistenza.
Ils sigrs. commembers nus teneran bein perstgiisai per las man-
canzas, las qualas sun da cattar in quest codesch per rapport
a siu programm. Nus non essan stai’in cas da quel saver re-
alisar tenor nossa voluntad.

Quasi totas lavurs sun lavurs originalas, per part veglias,
per part novas. Nus essan dall’ opiniun, ils Romanschs doveien
sezs lavurar per lur lingua e tant sco possibel desister dallas
versiuns da linguas estras, cumbein che nus savein, che iina
picna naziun, sco la nossa, non po mesiirar sias forzas cun
quellas dellas naziuns plii grandas cun longa cultura. Ma nus nus
stovein elevar e nus far valer tras propria forza; quei sei nel
futur nossa devisa.

Per poder satisfar a questa maxima e per portar pli granda
varietad al organ, nus invitein publicamein tot ils scribents ro-
manschs, giuvens e vegls, da nus voler protrametter products
de lur musa e de lur studis per la seconda annada de quest
organ, la quala comparerd I' ann futur circa dal medem temps.



Quels sigrs. scribents e literats, ils quals volan favorir e sus-
tener nos organ cun qualunque lavur, sun supplicai, da nus
voler indicar il titul e gener de lur lavur fin al 1 da Mars;
la lavur sezza eis allura da remetter al president della Sometad
al pli tard fin al 1 da Sercladur.

Melsinavant nus raccommendein als sigrs. commembers la
propagaziun della Societad mel circul de lur conoschenza; per-
tgei nus havein bissgn da bleras forzas, sche la Societad dovei
prosperar e poder operar cun dretg success nel senn de siu scopo.

A tots Patriots romanschs noss saliits!

Cuera, 9. December 1886.
Il comité.



	

